
ُهللا يِضَر َةَرْيَرُه يِبَأ ْنَع
هللا ىلص ِّيِبَّنلا ِنَع ،ُهْنَع

َماَق اَذِإ :َلاَق ملسو هيلع
ِلْيَّللا َنِم ْمُكُدَحَأ

ُهَتاَلَص ْحِتَتْفَيْلَف
ُهاَوَر .ِنْيَتَفيِفَخ ِنْيَتَعْكَرِب



.ُدَمْحَأَو َدُواَد وُبَأَو ٌمِلْسُم
Абу Ҳурайра розияллоҳу анҳудан ривоят қилинади: 
«Набий соллаллоҳу алайҳи васаллам: 
«Бирортангиз кечаси (таҳажжудга) турса, намозини енгилгина икки
ракъат билан очсин», дедилар».
Муслим, Абу Довуд ва Аҳмад ривоят қилганлар.

Бу ҳадисда таҳажжуд намозини енгилгина икки ракъат намоз ўқиш билан
бошлаш тавсия қилинмоқда. Албатта, уйқудан туриш билан бирданига
қаттиқ ҳаракат қилиш, узоқ тик туриб, намоз ўқиш оғир келади. Шунинг
учун аввал енгилгина икки ракъат намоз ўқилса, бу ўзига хос чигал ёзиш
машқи ҳам бўлади. Инсоннинг руҳи ҳам, жисми ҳам келажакдаги
намозларга яхшилаб тайёрланади. Ана ундан кейин хоҳлаганича
ўқийверади.

ُهللا َيِضَر ُةَشِئاَع ْتَلِئُسَو
ِهللا ِلوُسَر ِةاَلَص ْنَع اَهْنَع

ملسو هيلع هللا ىلص
ٌعْبَس :ْتَلاَقَف ،ِلْيَّللاِب
ىَوِس َةَرْشَع ىَدْحِإَو ٌعْسِتَو

ُهاَوَر .ِرْجَفْلا ِيَتَعْكَر
.ُّيِراَخُبْلا



«Оиша розияллоҳу анҳодан Расулуллоҳ соллаллоҳу алайҳи васалламнинг
тунги намозларидан сўралди. Бас, у киши:
«Фажрнинг икки ракъатидан ташқари етти, тўққиз ва ўн бир», дедилар».
Бухорий ривоят қилган.

Демак, Пайғамбаримиз соллаллоҳу алайҳи васаллам имкониятларига
қараб, бир ракъат витрдан ташқари олти, саккиз ёки ўн ракъат тунги
намоз ўқир эканлар.

ِدْبَع ِنْب َةَمَلَس يِبَأ ْنَع
:َةَشِئاَع َلَأَس ُهَّنَأ  ِنَمْحَّرلا
ِلوُسَر ُةاَلَص ْتَناَك َفْيَك

هيلع هللا ىلص ِهللا
:ْتَلاَقَف ؟َناَضَمَر يِف ملسو

ىلص ِهللا ُلوُسَر َناَك اَم
يِف ُديِزَي ملسو هيلع هللا

ْنَع ِهِرْيَغ يِف اَلَو َناَضَمَر
يِّلَصُي ،ًةَعْكَر َةَرْشَع ىَدْحِإ

َّنِهِنْسُح ْنَع ْلَسَت اَلَف اًعَبْرَأ



اًعَبْرَأ يِّلَصُي َّمُث ،َّنِهِلوُطَو
َّنِهِنْسُح ْنَع ْلَسَت اَلَف

،اًثاَلَث يِّلَصُي َّمُث ،َّنِهِلوُطَو
،ِهللا َلوُسَر اَي :ُتْلُقَف

؟َرِتوُت ْنَأ َلْبَق ُماَنَتَأ
َّيَنْيَع َّنِإ ،ُةَشِئاَع اَي :َلاَقَف

.يِبْلَق ُماَنَي اَلَو ِناَماَنَت
.ُةَسْمَخْلا اَمُهاَوَر

Абу Салама ибн Абдурраҳмон розияллоҳу анҳудан ривоят қилинади:

«У киши Оиша розияллоҳу анҳодан:
«Расулуллоҳ соллаллоҳу алайҳи васалламнинг Рамазондаги
намозлари қандай бўлган?» деб сўралганда:
«Расулуллоҳ соллаллоҳу алайҳи васаллам Рамазонда ҳам, ундан
бошқа пайтда ҳам ўн бир ракъатдан зиёда қилмас эдилар. Аввал
тўрт ракъат ўқир эдилар. Уларнинг гўзаллиги ва узунлигини асти
сўрама. Кейин яна тўрт ракъат ўқир эдилар. Уларнинг гўзаллиги ва
узунлигини асти сўрама. Сўнгра уч ракъат ўқир эдилар. Мен:
«Эй Аллоҳнинг Расули, витр ўқишдан олдин ухлайсизми?» дедим. У
зот: 
«Эй Оиша, албатта, менинг кўзларим ухлар, қалбим ухламас»,
дедилар».
Бешовлари ривоят қилганлар.



1. Тунги намозни тўрт ракъатдан ўқиш ҳам жоиз. 
Имом Абу Ҳанифа ушбу ҳадисни ҳужжат қилиб, «Тунги намоз тўрт
ракъатли бўлгани афзал», дейдилар.
2. Тунги намозни узун ва чиройли қилиб ўқиш кераклиги.
3. Витр намозининг уч ракъат эканлиги.
4. Пайғамбаримиз соллаллоҳу алайҳи васалламнинг кўзлари ухласа ҳам,
қалблари ухламаслиги.

«Ҳадис ва ҳаёт» китоби асосида тайёрланди

 


